
1. ინსტრუქცია ტენდერში მონაწილეთათვის 

  

1.1. სახელმწიფო შესყიდვა ტარდება სახელმწიფო შესყიდვების ერთიანი ელექტრონულ სისტემაში 

(შემდგომში - სისტემა). 

1.2. სისტემაში შესყიდვის პროცედურები ხორციელდება „სახელმწიფო შესყიდვების შესახებ“ 

საქართველოს კანონის და სახელმწიფო შესყიდვების სააგენტოს თავმჯდომარის 2011 წლის 7 აპრილის 

N9 ბრძანებით დამტკიცებულ „გამარტივებული ელექტრონული ტენდერისა და ელექტრონული 

ტენდერის ჩატარების წესის“ შესაბამისად. 

1.3. ტენდერთან დაკავშირებული ყველა დოკუმენტი ან/და ინფორმაცია წარმოდგენილი უნდა იქნეს 

ქართულ ენაზე. დოკუმენტების ან/და ინფორმაციის უცხოურ ენაზე წარდგენის შემთხვევაში მათ უნდა 

დაერთოს ნოტარიულად დამოწმებული ქართული თარგმანი. 

1.4. დავის შემთხვევაში უცხოენოვან დოკუმენტსა და მის ქართულ ენაზე შესრულებულ თარგმანს 

შორის, პრიორიტეტის მინიჭების საკითხს წყვეტს სატენდერო კომისია. 

1.5. სისტემაში ატვირთული ყველა დოკუმენტი ან/და ინფორმაცია ხელმოწერილი ან/და 

ბეჭედდასმული უნდა იყოს უფლებამოსილი პირის მიერ. 

1.6. ხელშეკრულების ფორმა და პირობები მოცემულია სატენდერო დოკუმენტაციაში, რომელიც 

ხელშეკრულებების დადების მომენტისათვის დაზუსტდება სატენდერო წინადადების შესაბამისად. 

1.7. პრედენდენტს არა აქვს უფლება წარმოადგინოს ალტერნატიული წინადადება. 

1.8. სატენდერო წინადადების და საერთო და ერთეულის ფასის წარმოდგენა დასაშვებია მხოლოდ 

ლარში. 

2. შესყიდვის ობიექტის ტექნიკური დავალება: 

2.1 შესყიდვის ობიექტია: სასწრაფო დახმარების 6 (ექვსი) სპეციალური სამგზავრო 
ავტოსატრანსპორტო საშუალება. 
2.2 შესყიდვის ობიექტის რაოდენობა და ძირითადი მახასიათებლები:  

N შესყიდვის ობიექტის ტექნიკურ-ხარისხობრივი მახასიათებლები 
1 ექსპლუატაციაში არმყოფი ( გამოშვების წელი არანაკლებ 2015) 
2 გადაცემათა კოლოფი -არანაკლებ 5 საფეხურიანი (წინა გადაცემა), მექანიკური 
3 ძრავის მოცულობა არანაკლებ 1950 კუბური სანტიმეტრი 
4 საწვავის ტიპი დიზელი 
5 ძრავის სიმძლავრე  არანაკლებ 120 ცხენის ძალა 
6 უსაფრთხოების (დამცავი) ბალიში (აირბაგი) მძღოლის კაბინაში არანაკლებ 2 
7 საჭე მარცხნივ, რეგულირებადი 
8 ადგილების რაოდენობა წინა სალონში (მძღოლის ჩათვლით) სამი ადგილი, მძღოლის სავარძელი 

რეგულირებადი, რბილი წყალგაუმტარი საფენები მძღოლისა და მგზავრების იატაკზე; ნაჭრის 
მოსახსნელი გადასაფარებლები მძღოლის კაბინის სავარძლებისათვის. 

9 ავტომობილი აღჭურვილი უნდა იყოს ზამთრის საბურავებით 
10 ერთი სათადარიგო საბურავი (ზამთარი), ქანჩი, სახრახნისი, ბერკეტი. 
11 საჭის გამაძლიერებელი 
12 ABS სისტემა   
13 ESP ან ESC (ან მსგავსი სისტემა) 
14 უკანა სალონის მაქსიმალური სიგრძე არანაკლებ  2350 მმ  
15 უკანა სალონის მაქსიმალური სიგანე, ქვედა ნაწილზე, არანაკლებ  1500 მმ 
16 უკანა სალონის მაქსიმალური სიმაღლე არანაკლებ 1700 მმ  
17 უკანა კარის მაქსიმალური სიმაღლე არანაკლებ 1600 მმ 
18 უკანა კარის ღიობის მაქსიმალური სიგანე არანაკლებ 1230 მმ 
19 კაბინის ყოველ კარზე უნდა იყოს დამჭერი მოწყობილობა, კარის თვითნებურად დახურვის თავიდან 

ასაცილებლად 
20 გვერდითი სარკეების ელექტრო მართვით 
21 უსაფრთხოების ღვედები მძღოლისა და წინა მგზავრებისთვის 
22 მძღოლის სალონში სარკე პაციენტის სალონის დასანახად 
23 ძრავის ქვედა ნაწილის მექანიკური დაზიანებისაგან ლითონის  დამცველი, განლაგება შემსყიდველთან 

შეთანხმებით 
24 პაციენტის (უკანა) სალონის ვენტილაცია (ელ-გამწოვი), წარმადობა 1 საათში არანაკლებ 140 კუბ-მეტრი 
25 კონდიცირება და გათბობა ორივე სალონში ცალ-ცალკე 
26 პაციენტის სალონში კონდიცირების და გათბობის მართვის პულტი 
27 აუდიო სისტემა მინიმუმ რადიო 
28 ცენტრალური დისტანციური საკეტი 
29 პაციენტის სალონის გვერდები შესაძლებელია იყოს შუშებით. უნდა იღებოდეს მხოლოდ გვერდითა 

კარების ფანჯარა, ასევე მძღოლისა და პაციენტის სალონებს შორის ტიხარზე არსებული სარკმელი. 
30 პაციენტის სალონში გადასხმის სისტემის დასამაგრებელი. საკიდს უნდა ქონდეს ორი ფლაკონის ან 

პაკეტის ჩამოკიდების და ფიქსირების საშუალება. საკიდი უნდა უძლებდეს არანაკლებ 5 კგ. წონას 
31 პაციენტის სალონის ფანჯრები გაუმჭირვალე ან დაბურული ქვედა ნაწილში და არამსხვრევადი 
32 უკანა სვლის პარკინგ კონტროლი, არანაკლებ 4 სენსორით, განლაგება შემსყიდველთან შეთანხმებით; 

უკანა სვლის ხედვის კამერა და მონიტორი. 
33 უკანა სვლის 2 ცალი დამატებითი განათება, სიმძლავრე არანაკლებ 25W, ჩამრთველით მძღოლის 

კაბინაში 
34 უკანა სვლის ხმოვანი სიგნალი 
35 კარების ჩაკეტვა-გახსნა შიგნიდან გასაღების გარეშე 
36 კარების ჩაკეტვა-გახსნა გარედან გასაღებით 

37 გარანტია ძირითად აგრეგატებზე და ელექტროობა (ძარა, ძრავი, გადაცემათა კოლოფი) არანაკლებ 3 
წელი; აკუმულატორი, სავალი ნაწილი, სასიგნალო ციმციმა, ხმოვანა გამაძლიერებელი, სამედიცინო 
აღჭურვილობა და სხვა ძირითად ნაწილებზე არანაკლებ 2 წელი ან 100 000 კმ გარბენი, რომელიც 
პირველი დადგება. გარანტიაში არ შედის: ნათურები,მცველები, რელეები, სწრაფცვეთადი ნაწილები. 

38 შემოთავაზებული ავტომანქანა უნდა ირიცხებოდეს NCAP ევრო ან IIHS ამერიკული "ქრაშ ტესტის" 
ბაზაში, შემოთავაზებული მოდელის უსაფრთხოების ტესტების შესახებ ინფორმაცია უნდა 
არსებობდეს (NCAP ევრო ან IIHS ამერიკული) ოფიციალურ ვებ-გვერდებზე. ,,ქრაშ ტესტი“ უნდა 
ჰქონდეს საბაზისო მოდელს. თუ შემოთავაზებული ავტომანქანის მოდელი არ იქნება NCAP ევრო ან IIHS 
ამერიკული "ქრაშ ტესტის" ბაზაში, ყოველგვარი განხილვის გარეშე მოხდება პრეტენდენტის 
დისკვალიფიკაცია. 

39 გენერატორი (დინამო) არანაკლებ 150 ამპერი  
40 ორი აკუმულიატორი, ორივე აკუმულატორის ჯამური სიმძლავრე არანაკლებ 160 Ah 
41 სალონებს შორის ტიხარი გასაღები ფიქსირებადი სარკმელით 
42 ცეცხლმაქრი 
43 უკანა ან გვერდითი საფეხური პაციენტის სალონისათვის - შემსყიდველთან შეთანხმებით 
44 პაციენტის სალონში სადეზინფექციო ხსნარების მიმართ გამძლე მასალისაგან დამზადებული 

ზედაპირით ორი სავარძელი თავსაყუდელით, უსაფრთხოების ღვედით, განლაგება და ფორმა 
შემსყიდველთან შეთანხმებით  

45 პაციენტის სალონში გამოყენებელი მასალები (იატაკი, კედლები) უნდა იყოს სადეზინფექციო 
ხსნარების მიმართ გამძლე და წყალმედეგი 

46 პაციენტის სალონი  თბო და ხმის იზოლაციით 
47 პაციენტის სალონი თეთრი კედლებით და ჭერით 
48 პაციენტის სალონში ხელის მოსაკიდი ორი ცალი, განლაგება და ზომა შემსყიდველთან მოლაპარაკებით 
49 წერტილოვანი განათება პაციენტისთვის მიმართულების შეცვლის ფუნქციით. 
50 პაციენტის სალონის განათება ინტენსივობის რეგულირებით, ჩართვა-გამორთვით პაციენტის სალონის 

გაღებისა-დახურვისას შესაბამისად 
51 პაციენტის სალონის ელექტრო მომარაგების ცენტრალიზირებული ჩამრთველ-გამომრთველი 

პაციენტის სალონში განლაგებით. 
52 პაციენტის სალონში ორი (ჯამში არა ნაკლებ 1,5 კილოვატი) 220 ვოლტი 50 ჰერცი როზეტი  მძღოლის 

კაბინაში განლაგებული ჩამრთველით და ორი 12 ვოლტიანი  როზეტი; მძღოლის სალონში 220 ვოლტი 
50 ჰერცი ერთი როზეტი და 12 ვოლტიანი როზეტი ორი ცალი, USB შესაერთებელი ორი ცალი. 

53 სასიგნალო ციმციმა (LED ტექნოლოგიით) დიოდური ლურჯი დიოდურ მატრიცაში. დიოდის 
სიმძლავრე არანაკლებ 1W, ჰერმეტული შესრულების მატრიცით, შუქდიოდების მართვის პულტით. 
ციმციმების განლაგება (შემსყიდველთან შეთანხმებით) სახურავზე განივად დამონტაჟებული, ასევე - 
ავტომობილის წინ - რადიატორთან (2 ლურჯი და 2 თეთრი ნათებით), გვერდებზე - თითოეულზე ერთი 
ლურჯი და ერთი  თეთრი ნათებით (ორივე გვერდზე ჯამში ოთხი ცალი), უკანა ნაწილზე ორი ლურჯი 
ნათებით . ავტომანქანის სახურავზე დამაგრებული ციმციმას სიმაღლე არაუმეტეს 70მმ, დიოდების 
რაოდენობა არანაკლებ 120, თანაბრად განაწილებელი წინა და უკანა მხარეს, გვერდითა მაშუქით. 

54 სირენა (ხმოვანა გამაძლიერებელი) არანაკლებ 150 ვატი/12 ვოლტი. უქმი სვლის რეჟიმში გამომავალი 
სიმძლავრე არანაკლებ 115 დეციბელი, ხმამაღლა მოსაუბრე ,,დინამიკი" წინაღობით არანაკლებ 6 ომისა 
ჰერმეტული შესრულებით, ხმოვანას არანაკლებ ექვსი სტანდარტული რეჟიმით, კვების წყარო 12 
ვოლტი მუდმივი დენით. შემაერთებელი კაბელის სიგრძე არანაკლებ 4,2 მეტრი, მაღალჭერიან 
მიკროავტობუსებზე დასაყენებელი სამაგრების პაკეტი. ხმოვანას ხმამაღლა მოსაუბრე ,,დინამიკი" 
წინაღობით არანაკლებ 6 ომისა, სიმძლავრე არანაკლებ 150 ვატი. ხმოვანა-გამაძლიერებელი ხმამაღლა 
მოსაუბრეთი ,,დინამიკით" სიმძლავრე არანაკლებ 150 ვატი, არანაკლებ 115 დეციბელი, დენის წყარო 12 
ვოლტი. 

55 უნივერსალური გასაშლელი საკაცე ბორბლებზე, მაქსიმალური სიგრძე არანაკლებ 190 სმ, მაქსიმალური 
სიგანე არანაკლებ 55 სმ. სადეზინფექციო ხსნარების მიმართ გამძლე მასალისაგან დამზადებული 
ზედაპირით. ტვირთამწეობა არანაკლებ 150 კგ. საკაცეს უნდა ჰქონდეს არანაკლებ 2 ცალი სამაგრი 

ღვედი. 

56 საკაცის შესაბამისი დასადები ბაზა, საკაცის ფიქსატორით. დამზადებული უჟანგავი ლითონით. 
გრძელი საიმობილიზაციო ფარის (ზომები იხ. ქვემოთ) შესადები სივრცით. ხელს უნდა უწყობდეს 
ზედმეტი ძალისხმევის გარეშე საკაცის გამოღება და შეტანას, ბორბლების გაშლას და დაკეცვას. ბაზის 
სალონში განთავსება შემსყიდველთან შეთანხმებით. 

57 ჟანგბადის სისტემა არანაკლებ 2 ათლიტრიანი ბალონით, ფლოუმეტრით და დამატენიანებელი ჭიქით, 
მუშა წნევა არანაკლებ 150 ატმოსფერო, ბალონის ჩასადგამით, დამუხტვით და შემოწმებით, 
შეერთებული სამედიცინო ჟანგბადთან თავსებადი პლასტიკატის დრეკადი მილებითა და ლითონის 
კონექტორებით; ჟანგბადის როზეტის სტანდარტი შემსყიდველთან შეთანხმებით.  

58 სრულად აღჭურვილი ავტოსატრანსპორტო საშუალების ტვირთამწეობა არანაკლებ 400 კგ 
59 სამედიცინო კარადა ხელსაწყოების, აღჭურვილობის, ჟანგბადის პატარა ბალონების, აპარატურისა და 

სახარჯი მასალის შესანახად - დიზაინი და განლაგება შეთანხმდება შემსყიდველთან. 

60 ავტოსატრანსპორტო საშუალება თეთრი ფერის, წინა, უკანა მხარეს და გვერდებზე სასწრაფოს ნიშანი 
და წარწერა 112 (სასწრაფოს ემბლემის ელექტრონული ვარიანტი მიწოდებული იქნება შემსყიდველის 
მიერ. ემბლემის და წარწერის სიმაღლე 25-30 სმ. გარე გაფორმება შეღებილი ან ე.წ. სტიკერი. დიზაინი 
და გაფორმება შემსყიდველთან შეთანხმებით) მწვანე და ყვითელი ფერებით. წარწერები და ემბლემა - 
ამრეკლი. 

61 გრძელი საიმობილიზაციო ფარი-დაფა გათვლილი უნდა იყოს არანაკლებ 140 კგ-ზე, მსუბუქი და 
გამძლე მასალისგან დამზადებული (პლასტიკატის), ზომა: მაქსიმალური სიგრძე 182-186 სმ, 
მაქსიმალური სიგანე 40-47 სმ, მაქსიმალური სისქე (სიმაღლე) 4,5 - 7 სმ, აღჭურვილი თავის სამაგრის 2 
კომპლექტით და ღვედების 2 კომპლექტით. დაფის წონა არაუმეტეს 9 კგ-სა. სტაფილოსფერი, წითელი, 
ყვითელი ან მწვანე. 

62 ავტომანქანის სიგრძე არაუმეტეს 5413 მმ, სიგანე სარკეების და სახელურების გარეშე არაუმეტეს 2050 
მმ, სიმაღლე არაუმეტეს 2524 მმ 

 
2.3 ავტოსატრანსპორტო საშუალებაში ყველა კარადა უნდა იყოს მიხრახნილი ერთმანეთზე და 
სრულად დამაგრებული, რათა შეამციროს ხმაური და შეუფერხებელი გამოყენება. ყველა კარადა 
დამაგრებული უნდა იყოს იატაკზე ან კორპუსზე, რათა შესაძლებელი იყოს მათი მოხსნა, იმ 
შემთხვევაში, თუ ძარის სამუშაოები გახდება საჭირო. კარადები უნდა იყოს საკმარისი ზომის და 
კონფიგურაციის, რათა უზრუნველყოს ყოველგვარი აუცილებელი აღჭურვილობის შენახვა. კარადები 
უნდა იხურებოდეს მჭიდროდ, რათა არ მოხდეს მოძრაობისას მათი უნებლიე გაღება. 
2.4 თუ შემოთავაზებული ავტომანქანის მოდელი არ იქნება NCAP ევრო ან IIHS ამერიკული "ქრაშ 
ტესტის" ბაზაში და არ იქნება წარმოდგენილი შესაბამისი უსაფრთხოების დამადასტურებელი 
დოკუმენტი, ყოველგვარი განხილვის გარეშე მოხდება პრეტენდენტის დისკვალიფიკაცია. 
2.5 მიმწოდებელმა უნდა აიღოს ვალდებულება, სასწრაფო დახმარების მანქანების მიწოდების შემდეგ, 
მომსახურების პერიოდში მანქანების გეგმიურ და არაგეგმიურ შეკეთება/ტექნიკურ მომსახურებაზე 
გაავრცელებს არანაკლებ 10%-იან შეღავათს, მიმწოდებლის სერვის-ცენტრში არსებულ ტარიფებთან 
შედარებით. 
2.6 პრეტენდენტს თბილისის მასშტაბით უნდა გააჩნდეს არანაკლებ ერთი სერვის-ცენტრი, 
შემოთავაზებული ავტოსატრანსპორტო საშუალებების საგარანტიო ვადაში შეკეთება/ტექნიკური 
მომსახურებისათვის. სერვის-ცენტრს შეკეთება/ტექნიკური მომსახურების განსახორციელებლად 
უნდა ჰქონდეს ერთდროულად 3 ავტოსატრანსპორტო საშუალების მიღების შესაძლებლობა. 
2.7 სუბკონტრაქტორის არსებობის შემთხვევაში პრეტენდენტის მიერ ერთიან ელექტრონულ 
სისტემაში ატვირთული უნდა იქნას შესაბამისი ხელშეკრულება, რომლის მოქმედების ვადა 
არანაკლებ 1 (ერთი) თვით უნდა აღემატებოდეს შესყიდვის ობიექტის მოწოდების ვადას. 
 

3. საქონლის მიწოდების  ვადა და პირობები 
3.1 შესყიდვის ობიექტის მიწოდება უნდა განხორციელდეს 2016 წლის 20 დეკემბრამდე.  
3.2 მიწოდება გულისხმობს ავტოსატრანსპორტო საშუალებების შემსყიდველის სახელზე 
გადაფორმებას და შემსყიდველის მიერ მითითებულ ადგილას ტრანსპორტირებას.  

3.3 საქონლის მიწოდების ადგილი: თბილისი ქერჩის ქ. N8. 
3.4 საგარანტიო, გეგმიური ფასიანი შეკეთება/ტექნიკური მომსახურების მიწოდება განხორციელდება 
გამარჯვებული პრეტენდენტის თბილისის მასშტაბით არსებულ სერვის ცენტრ(ებ)ში. 

 
4. მიღება-ჩაბარების გაფორმების წესი 

4.1. მიწოდებულ საქონელზე ფორმდება მიღება-ჩაბარების აქტი წერილობითი ფორმით, ორივე მხარის 
უფლებამოსილი წარმომადგენლების ხელმოწერით. 

 
 
 

5. სატენდერო წინადადების ფასი 
5.1 შესყიდვის სავარაუდო ღირებულება შეადგენს 420 228,00 (ოთხასოციათას ორასოცდარვა) ლარს. 
სატენდერო წინადადებაში საერთო და ერთეულის ფასი გამოსახული უნდა იყოს ლარში, 
საქართველოს კანონმდებლობით გათვალისწინებული და შესყიდვის ობიექტის მიწოდებასთან 
დაკავშირებული ყველა ხარჯის და გადასახადის გათვალისწინებით, მათ შორის ავტოსატრანსპორტო 
საშუალებების გადაფორმების ხარჯებს.  
5.2 თუ ელექტრონული ვაჭრობის შედეგად ერთიან ელექტრონულ სისტემაში დაფიქსირებული 
საბოლოო ფასი დაფიქსირდება მრავალნიშნა ათწილადი, პრეტენდენტი ვალდებულია გამარჯვების 
შემთხვევაში ხელშეკრულების გაფორმების მომენტისათვის ერთეულის ღირებულება შეამციროს და 
დაამრგვალოს მეასედამდე, შესაბამისად შეამციროს საერთო ღირებულება. 
5.3. იმ შემთხვევაში თუ ტენდერში ყველაზე დაბალი ფასის წინადადების მქონე პრეტენდენტის მიერ 
სისტემაში დაფიქსირებული საბოლოო ფასი 20%-ით ან მეტით დაბალი იქნება შესყიდვის ობიექტის 
სავარაუდო ღირებულებაზე, პრეტენდენტმა შემსყიდველი ორგანიზაციის წერილობითი მოთხოვნის 
საფუძველზე, 3 (სამი) სამუშაო დღის ვადაში უნდა წარმოადგინოს (სისტემაში ატვირთოს) 
ფასწარმოქმნის ადეკვატურობის დამადასტურებელი დოკუმენტაცია. ფასწარმოქმნის ადეკვატურობა 
შესაძლებელია დასაბუთდეს სსიპ „ლევან სამხარაულის სახელობის ექსპერტიზის ეროვნული 
ბიუროს" ან სხვა აკრედიტირებული პირის მიერ გაცემული შესაბამისი დასკვნით (დასკვნასთან 
ერთად წარმოდგენილ უნდა იქნას დასკვნის გამცემი პირის აკრედიტაციის დამადასტურებელი 
დოკუმენტის ასლი). ექსპერტიზის დასკვნის წარმოუდგენლობა ან/და უარყოფითი დასკვნის 
წარმოდგენა გამოიწვევს შესაბამისი პრეტენდენტის დისკვალიფიკაციას. 
5.4. დაფინანსების წყარო: 2016 წლის ადგილობრივი ბიუჯეტი. 
 

6. ანგარიშსწორების პირობები 

6.1. ანგარიშსწორება მოხდება უნაღდო ანგარისწორებით ლარში.  
6.2. ანგარიშსწორება მოხდება ავტოსატრანსპორტო საშუალებებზე მიღება-ჩაბარების აქტისა და 
შესაბამისი საგადასახადო დოკუმენტაციის წარდგენის საფუძველზე 10 (ათი) დღის ვადაში.  
6.3. მიმწოდებლის მოთხოვნის შემთხვევაში შესაძლებელია გამოყენებული იქნას საავანსო 
ანგარიშსწორება სახელშეკრულებო ღირებულების არაუმეტეს 70%-ის ოდენობით. ავანსის მოთხოვნის 
შემთხვევაში წარმოდგენილი უნდა იყოს საავანსო თანხის იდენტური ოდენობის საბანკო გარანტია 
(გაცემული საბანკო დაწესებულების მიერ), რომლის მოქმედების ვადა 30 კალენდარული დღით უნდა 
აღემატებოდეს ხელშეკრულების მოქმედების ვადას. 
6.4 საავანსო თანხის იდენტური ოდენობის საბანკო გარანტიის ღირებულება არ უნდა მცირდებოდეს 
,,მიმწოდებლის“ მიერ შესრულებული ვალდებულების ოდენობის შესაბამისად. 
 

7. საკვალიფიკაციო მოთხოვნები 
7.1 საკვალიფიკაციო მოთხოვნების თანახმად, პრეტენდენტმა უნდა წარმოადგინოს შემდეგი 
დოკუმენტები:  
 - ცნობა საჯარო რეესტრიის ეროვნული სააგენტოდან, საჯარო სამართლებრივი შეზღუდვის არ 
არსებობის შესახებ; 



8 
სასწრაფო სამედიცინო დახმარების ცენტრი  

 

 - ცნობა საჯარო რეესტრის ეროვნული სააგენტოდან, რომ მის მიმართ არ ხორციელდება 
რეორგანიზაცია ან ლიკვიდაცია; 
 - ცნობა სასამართლოდან, რომ მის მიმართ არ მიმდინარეობს გადახდისუუნარობის საქმის 
წარმოება; 
 - ამონაწერი სამეწარმეო და არასამეწარმეო (არაკომერციული) იურიდიული პირების რეესტრიდან; 
 - ცნობა საგადასახადო ორგანოდან ბიუჯეტის წინაშე დავალიანების არქონის შესახებ. 
 
შენიშვნა: 
1. საკვალიფიკაციო მონაცემების დამადასტურებელი დოკუმენტები გაცემული უნდა იყოს 

,,წინადადებების მიღება დაწყებულია“ ეტაპის დაწყების შემდეგ, ხოლო არარეზიდენტი 
პრეტენდენტის შემთხვევაში - საკვალიფიკაციო მონაცემების დამადასტურებელი დოკუმენტები 
გაცემული უნდა იყოს აღნიშნული ეტაპის დაწყებამდე არა უგვიანეს ოცდაათი დღისა; 

2. არარეზიდენტმა პირმა უნდა წარმოადგინოს შესაბამისი ქვეყნის უფლებამოსილი ორგანოს მიერ 
გაცემული საკვალიფიკაციო მონაცემების დამადასტურებელი დოკუმენტები, რომლებსაც უნდა 
დაერთოს საქართველოს კანონმდებლობით დადგენილი წესით ქართულ ენაზე შესრულებული 
თარგმანი. 

 
8. ხელშეკრულების შესრულების უზრუნველყოფის გარანტია 

8.1 ტენდერში გამოიყენება საბანკო დაწესებულების მიერ გაცემული ხელშეკრულების შესრულების 
უზრუნველყოფის გარანტია სახელშეკრულებო ღირებულების 3%-ის ოდენობით, დანართი 3-ს 
შესაბამისად. 
8.2 ხელშეკრულების შესრულების უზრუნველყოფის საბანკო გარანტიის მოქმედებეის ვადა არანაკლებ 
30 კალენდარული დღით უნდა აღემატებოდეს ხელშეკრულების მოქმედების ვადას. 
8.3 ხელშეკრულების შესრულების უზრუნველყოფის საბანკო გარანტია წარმოდგენილი უნდა იყოს 
არაუგვიანეს ხელშეკრულების გაფორმების მომენტისათვის. 

 

9. პრეტენდენტის მიერ სისტემაში ასატვირთი მონაცემები 

9.1 შესყიდვის ობიექტის დეტალური აღწერილობა და ,,ფასების ცხრილი“ დანართი 1-ის შესაბამისად; 
9.2 რეკვიზიტები დანართი 2-ის შესაბამისად;   
9.3 შემოთავაზებული შესყიდვის ობიექტის ტექნიკური და ხარისხობრივი მონაცემების სრული 
აღწერილობა სატენდერო დოკუმენტაციის ტექნიკური დავალების 2.2 პუნქტის მოთხოვნათა 
შესაბამისად და ამასთანავე სასაქონლო მარკის, მწარმოებელი ქვეყნის და საგარანტიო ვადების 
შესახებ; 
9.4 ინფორმაცია ანგარიშსწორების შესახებ; 
9.5 ინფორმაცია სასწრაფო დახმარების მანქანების გეგმიურ და არაგეგმიურ შეკეთება/ტექნიკურ 
მომსახურებაზე განსახორციელებელი შეღავათის შესახებ, დანართი 4-ის შესაბამისად. 
9.6 ინფორმაცია პრეტენდენტის სარგებლობაში (საკუთრება ან იჯარა) არსებული შესაბამისი სერვის 
ცენტრ(ებ)ის შესახებ, სადაც საგარანტიო პერიოდის განმავლობაში განხორციელდება 
ავტოსატრანსპორტო საშუალებების ტექნიკური მომსახურება. ინფორმაციას თან უნდა დაერთოს 
სერვის ცენტრ(ებ)ის ფლობის დამადასტურებელი დოკუმენტაცია. 
9.7 შემოთავაზებული ავტოსატრანსპორტო საშუალებების მწარმოებლის მიერ გაცემული საპასპორტო 
მონაცემები (წვის მონაცემები და ტექნიკური მახასიათებლები), რომელიც შესაბამისი უნდა იყოს 
სატენდერო დოკუმენტაციით განსაზღვრულ მოთხოვნებთან. 
9.8 შემოთავაზებული ავტოსატრანსპორტო საშუალების უსაფრთხოების დამადასტურებელი 
დოკუმენტი (NCAP ევრო ქრაშ ტესტი ან IIHS ამერიკული ქრაშ ტესტი). შესაბამისი უსაფრთხოების 
დამადასტურებელი დოკუმენტის არ წარმოდგენის შემთხვევაში, ყოველგვარი განხილვის გარეშე 
მოხდება პრეტენდენტის დისკვალიფიკაცია. 

 
 



9 
სასწრაფო სამედიცინო დახმარების ცენტრი  

 

10. სახელმწიფო შესყიდვის შესახებ ხელშეკრულების პროექტი 
                 /ხელშეკრულების პირობები დაზუსტდება გამარჯვებულ პრეტენდენტთან / 

ხელშეკრულება სახელმწიფო შესყიდვის შესახება # 
წინამდებარე  ხელშეკრულება  დაიდო „____“ ___________2016  წ. 

ერთი მხრივ, სსიპ „სასწრაფო სამედიცინო დახმარების ცენტრი“  წარმოდგენილი  -   მისი 
დირექტორის -------------------------------- სახით (შემდგომში „შემსყიდველი“) და მეორე მხრივ 
_______________ წარმოდგენილი მისი  დირექტორის ___________ სახით (შემდგომში „მიმწოდებელი“) 
მოქმედი კანონმდებლობის შესაბამისად, შემსყიდველის მიერ Uელექტრონული ტენდერის SPA----------
--საფუძველზე, ვდებთ წინამდებარე ხელშეკრულებას შემდეგზე: 
 
გამოყენებული ტერმინების განმარტებები 
ხელშეკრულებაში გამოყენებულ ტერმინებს აქვთ შემდეგი მნიშვნელობა:  
 
 „ხელშეკრულება სახელმწიფო შესყიდვის შესახებ“ (შემდგომ _ ,,ხელშეკრულება”) _ შემსყიდველ 
ორგანიზაციასა და ტენდერში გამარჯვებულ პრეტენდენტს შორის დადებული ხელშეკრულება, 
რომელიც ხელმოწერილია მხარეთა მიერ, მასზე თანდართული ყველა დოკუმენტით და დამატებებით 
და ასევე მთელი დოკუმენტაციით, რომლებზეც ხელშეკრულებაში არის მინიშნებები.  
 „ხელშეკრულების ღირებულება“ ნიშნავს საერთო თანხას, რომელიც უნდა გადაიხადოს 
შემსყიდველმა ორგანიზაციამ მიმწოდებლის მიერ ხელშეკრულებით ნაკისრი ვალდებულებების 
სრული და ზედმიწევნით შესრულებისათვის; 
„შემსყიდველი ორგანიზაცია“ (შემდგომ ,,შემსყიდველი”) ნიშნავს ორგანიზაციას (დაწესებულებას), 
რომელიც ახორციელებს შესყიდვას;  
 „მიმწოდებელი“ ნიშნავს პირს, რომელმაც მოიპოვა გამარჯვება ტენდერში და აწვდის საქონელს 
სახელმწიფო შესყიდვის შესახებ მოცემული ხელშეკრულების ფარგლებში;  
 „დღე“, „კვირა“, „თვე“ ნიშნავს სამუშაო დღეს, კვირას, თვეს.  
 
1. შესყიდვის ობიექტი 
1.2 შესყიდვის ობიექტია: სასწრაფო დახმარების მანქანები - CPV34114121 
2. ხელშეკრულების ჯამური ღირებულება 
2.1 ხელშეკრულების ჯამური ღირებულება შეადგენს: U                                               ლარს.  
2.2 შესყიდვის ობიექტის ერთეულის ღირებულებაა: _____________________ ლარი. 
2.3 ხელშეკრულების ჯამური ღირებულება მოიცავს ყველა გადასახადს, რომელიც მოქმედი 
კანონმდებლობთ ეკისრება მიმწოდებელს. 
 
3. საქონლის მიწოდების ვადები და პირობები  
3.1 საქონლის მიწოდების საბოლოო ვადაა 2016 წლის --------------- 
3.2. საქონლის მიწოდების  ადგილი: თბილისის ქერჩის ქ. N8.  
3.3 მიმწოდებელი ვალდებულია გადასცეს შემსყიდველს უფლებრივად და ნივთობრივად უნაკლო და 
ახალი საქონელი. 
 
4. ხელშეკრულების მოქმედების ვადა 
4.1 წინამდებარე ხელშეკრულება ძალაშია ხელშეკრულების გაფორმების თარიღიდან და მოქმედებეს 
2016 წლის  _____________________ ჩათვლით.  

5. სტანდარტები            
5.1 ხელშეკრულების ფარგლებში მისაწოდებელი საქონელი უნდა აკმაყოფილებდეს დადგენილ 
სტანდარტებს. 
 
6. საქონლის ხარისხი  
6.1 ხელშეკრულების ფარგლებში მისაწოდებელი საქონელი უნდა იყოს ახალი, ხარისხიანი და 
აკმაყოფილებდეს შემსყიდველის მოთხოვნებს.  
 
7. ხელშეკრულების შესრულების კონტროლი  
7.1 შემსყიდველს ან მის წარმომადგენლებს უფლება აქვთ განახორციელონ ტექნიკური კონტროლი 
და/ან გამოცადონ საქონელი, რათა დარწმუნდნენ მათ შესაბამისობაში კონტრაქტით 
გათვალისწინებულ ტექნიკურ პირობებთან.  
7.2 მიმწოდებელი ვალდებულია საკუთარი რესურსებით უზრუნველყოს შემსყიდველი კონტროლის 
(ინსპექტირების) ჩატარებისათვის აუცილებელი პერსონალით, ტექნიკური საშუალებებით და სხვა 
სამუშაო პირობებით. იმ შემთხვევაში, თუ შემსყიდველი კონტროლის (ინსპექტირების) მიზნით 
გამოიყენებს საკუთარ ან მოწვეულ პერსონალს, მის შრომის ანაზღაურებას უზრუნველყოფს თვით 
შემსყიდველი.  
7.3 მიმწოდებელი ვალდებულია საკუთარი ხარჯებით უზრუნველყოს კონტროლის (ინსპექტირების) 
შედეგად გამოვლენილი ყველა დეფექტის ან ნაკლის აღმოფხვრა, წუნდებული საქონლის შეცვლა და 
კონტროლის (ინსპექტირების) შედეგად დაზიანებული საცდელი ნიმუშების ღირებულების დაფარვა.  
7.4 ამ მუხლის არც ერთი პუნქტი არ ათავისუფლებს მიმწოდებელს მოცემული ხელშეკრულების სხვა 
ვალდებულებებისაგან.  
7.5 მიმწოდებლის მიერ ხელშეკრულებით ნაკისრი ვალდებულებების შესრულების კონტროლს 
შემსყიდველის მხრიდან განახორციელებს სსიპ „სასწრაფო სამედიცინო დახმარების ცენტრის“ 
______________________________________ 
 
8. შესყიდვის ობიექტის მიღება-ჩაბარების წესი  
8.1 შესყიდვის ობიექტის მიღება-ჩაბარება განხორციელდება შემსყიდველისა და მიმწოდებლის 
უფლებამოსილი წარმომადგენლების მიერ მიღება-ჩაბარების აქტის გაფორმებით. 
8.2 შემსყიდველის მხრიდან მიღება-ჩაბარების აქტის გაფორმებაზე უფლებამოსილ პირს წარმოადგენს 
წინამდებარე ხელშეკრულების მე-7 მუხლის 7.5 პუნქტში მითითებული პირები. 
8.3 მიღება-ჩაბარების აქტის გაფორმებასთან ერთად, მიმწოდებელი ვალდებულია წარმოუდგინოს 
შემსყიდველს საქართველოს კანონმდებლობით გათვალისწინებული შესაბამისი საგადასახადო 
დოკუმენტაცია.  
 
9. ანგარიშსწორება 
9.1 მიწოდებული ობიექტის ღირებულების ანაზღაურება მოხდება უნაღდო ანგარიშსწორებით. 
9.2 ანგარიშსწორება შემსყიდველის მიერ მოხდება საქონლის მიწოდებისა და აღნიშნულის თაობაზე 
მხარეთა შორის მიღება-ჩაბარების აქტის გაფორმებიდან 10 (ათი) დღის განმავლობაში. 
9.3 მიღება-ჩაბარების აქტის გაფორმებასთან ერთად, მიმწოდებელი ვალდებულია წარმოუდგინოს 
შემსყიდველს საქართველოს კანონმდებლობით გათვალისწინებული შესაბამისი საგადასახადო 
დოკუმენტაცია, წინააღმდეგ შემთხვევაში, შემსყიდველს უფლება აქვს უარი თქვას ანგარიშსწორებაზე. 
 
10. ხელშეკრულებაში ცვლილებების შეტანა 

10.1 არავითარი გადახრა ან ცვლილება ხელშეკრულების პირობებში არ დაიშვება ორივე მხარის მიერ 
ხელმოწერილი წერილობითი შესწორებების გარდა.  
10.2 თუ რაიმე წინასწარ გაუთვალისწინებელი მიზეზების გამო წარმოიშობა ხელშეკრულების 
პირობების შეცვლის აუცილებლობა, ცვლილებების შეტანის ინიციატორი ვალდებულია წერილობით 
შეატყობინოს მეორე მხარეს შესაბამისი ინფორმაცია.  
10.3 წინამდებარე ხელშეკრულების პირობების შეცვლა დაუშვებელია, თუ ამ ცვლილებების 
შედეგად იზრდება ხელშეკრულების საერთო ღრებულება ან შემსყიდველისათვის უარესდება 
ხელშეკრულების პირობები, გარდა საქართველოს სამოქალაქო კოდექსის 398-ე მუხლით 
გათვალისწინებული შემთხვევებისა. 
10.4 საქართველოს სამოქალაქო კოდექსის 398-ე მუხლით გათვალისწინებული პირობების 
დადგომის შემთხვევაში, დაუშვებელია სახელმწიფო შესყიდვის შესახებ ხელშეკრულების ჯამური 
ღირებულების 10%–ზე მეტი ოდენობით გაზრდა. 
10.5 ხელშეკრულების პირობების ნებისმიერი ცვლილება უნდა გაფორმდეს ხელშეკრულების 
დანართის სახით, რომელიც ჩაითვლება ხელშეკრულების განუყოფელ ნაწილად. 
11. უფლებების გადაცემა  
11.1 მიმწოდებელმა შემსყიდველის წინასწარი წერილობითი თანხმობის გარეშე, არც მთლიანად და 
არც ნაწილობრივ არ უნდა გადასცეს მოცემული ხელშეკრულებით არსებული თავისი 
ვალდებულებები მესამე პირს.  
12. სუბკონტრაქტორები  
12.1 ხელშეკრულების გაფორმების შემდგომ მიმწოდებელმა წერილობით უნდა აცნობოს შემსყიდველს 
სუბ-კონტრაქტორ(ებ)ის აყვანის ან შეცვლის შესახებ (სუბ-კონტრაქტორის აყვანის აუცილებლობის 
მიზეზების დასაბუთებით). სუბ-კონტრაქტორ(ებ)ის დასაშვებობის საკითხს წყვეტს შემსყიდველი და 
მიმწოდებელი ერთობლივი მოლაპარაკების საფუძველზე, რომელიც გაფორმდება წერილობითი 
ფორმით წინადებარე ხელშეკრულების დამატების სახით. 
12.2 ამ ხელშეკრულების ფარგლებში დადებული ყველა სუბკონტრაქტის ასლი უნდა წარედგინოს 
შემსყიდველს.  
12.3 ამ ხელშეკრულების ფარგლებში დადებული არც ერთი სუბკონტრაქტი არ ათავისუფლებს 
მიმწოდებელს ხელშეკრულებით ნაკისრი ვალდებულებებისაგან.  
 
13. ხელშეკრულების პირობების შეუსრულებლობა  
13.1 ფორს-მაჟორული პირობების გარდა, ხელშეკრულებით ნაკისრი ვალდებულებების 
შეუსრულებლობის ან არაჯეროვნად შესრულებისათვის მხარეებს შესაძლებელია დაეკისროს 
პირგასამტეხლოს გადახდა ხელშეკრულების ღირებულების 10%-ის ოდენობით, ხოლო 
ვალდებულებების ნაწილის შეუსრულებლობის შემთხვევაში - ვალდებულების შეუსრულებელი 
ნაწილის 10%-ის ოდენობით. ხელშეკრულებით ნაკისრი ვალდებულებების შესრულების ვადის 
გადაცილებისათვის მხარეებს შესაძლოა დაეკისროს პირგასამტეხლოს გადახდა, _ ყოველ 
ვადაგადაცილებულ დღეზე შეუსრულებელი ნაწილის 0.02%-ის ოდენობით.  
13.2 იმ შემთხვევაში, თუ ვადების გადაცდენისათვის დაკისრებული პირგასამტეხლოს ჯამური თანხა 
გადააჭარბებს ხელშეკრულების ღირებულების 3%-ს, მხარეებს უფლება აქვს ცალმხრივად შეწყვიტონ 
ხელშეკრულება.  
13.3 საჯარიმო სანქციის გადახდა არ ათავისუფლებს მხარეებს ძირითადი ვალდებულებების 
შესრულებისაგან.  
14. ხელშეკრულების შეწყვეტა მისი პირობების შეუსრულებლობის გამო  

14.1 შემსყიდველს შეუძლია მთლიანად ან ნაწილობრივ შეწყვიტოს ხელშეკრულება, 
მიმწოდებლისათვის ვალდებულებების შეუსრულებლობის წერილობითი შეტყობინების შემდეგ:  
ა) თუ მიმწოდებელს ხელშეკრულებით გათვალისწინებულ ან შემსყიდველის მიერ გაგრძელებულ 
ვადებში არ შეუძლია მიაწოდოს მთელი საქონელი ან მისი ნაწილი;  
ბ) თუ მიმწოდებელს არ შეუძლია შეასრულოს ხელშეკრულებით გათვალისწინებული, რომელიმე 
ვალდებულება.  
14.2 ხელშეკრულების ცალკეული პირობების მოქმედების შეწყვეტა არ ათავისუფლებს მიმწოდებელს 
დანარჩენი ვალდებულებების შესრულებისაგან.  
14.3 შემსყიდველს შეუძლია მიიღოს გადაწყვეტილება ხელშეკრულების შეწყეტის შესახებ აგრეთვე: 
ა) თუ შემსყიდველისათვის ცნობილი გახდა, რომ მისგან დამოუკიდებელი მიზეზების გამო იგი ვერ 
უზრუნველყოფს ხელშეკრულებით ნაკისრი ვალდებულებების შესრულებას;  
ბ) მიმწოდებლის გაკოტრების შემთხვევაში;  
გ) თუ მისთვის ცნობილი გახდება, რომ მიმწოდებლის საკვალიფიკაციო მონაცემების 
დამადასტურებელი დოკუმენტები ყალბი აღმოჩნდება;  
დ) საქართველოს კანონმდებლობით გათვალისწინებულ სხვა შემთხვევებში.  
14.4 ამ მუხლის მე-3 პუნქტში მითითებულ შემთხვევებში შემსყიდველი ვალდებულია აუნაზღაუროს 
მიმწოდებელს ფაქტიურად მიღებული საქონლის  ღირებულება.  
15. ფორს-მაჟორი  
15.1 ხელშეკრულების დამდები რომელიმე მხარის მიერ ხელშეკრულების პირობების 
შეუსრულებლობა არ გამოიწვევს საჯარიმო სანქციების გამოყენებას და ხელშეკრულების შესრულების 
გარანტიის დაუბრუნებლობას, თუ ხელშეკრულების შესრულების შეფერხება ან მისი 
ვალდებულებების შეუსრულებლობა არის ფორს-მაჟორული გარემოების შედეგი.  
15.2 ამ მუხლის მიზნებისათვის ,,ფორს-მაჟორი“ ნიშნავს მხარეებისათვის გადაულახავ და მათი 
კონტროლისაგან დამოუკიდებელ გარემოებებს, რომლებიც არ არიან დაკავშირებული შემსყიდველისა 
და/ან მიმწოდებლის შეცდომებსა და დაუდევრობასთან და რომლებსაც გააჩნია წინასწარ 
გაუთვალისწინებელი ხასიათი. ასეთი გარემოება შეიძლება გამოწვეული იქნას ომით, სტიქიური 
მოვლენებით, ეპიდემიით, კარანტინით და საქონლის მიწოდებაზე ემბარგოს დაწესებით, საბიუჯეტო 
ასიგნებების მკვეთრი შემცირებით და სხვა.  
15.3 ფორს-მაჟორული გარემოებების დადგომის შემთხვევაში ხელშეკრულების დამდებმა მხარემ, 
რომლისთვისაც შეუძლებელი ხდება ნაკისრი ვალდებულებების შესრულება, დაუყოვნებლივ უნდა 
გაუგზავნოს მეორე მხარეს წერილობითი შეტყობინება ასეთი გარემოებების და მათი გამომწვევი 
მიზეზების შესახებ. თუ შეტყობინების გამგზავნი მხარე არ მიიღებს მეორე მხარისაგან წერილობით 
პასუხს, იგი თავისი შეხედულებისამებრ, მიზანშეწონილობისა და შესაძლებლობისდა მიხედვით 
აგრძელებს ხელშეკრულებით ნაკისრი ვალდებულებების შესრულებას და ცდილობს გამონახოს 
ვალდებულებების შესრულების ისეთი ალტერნატიული ხერხები, რომლებიც დამოუკიდებელი 
იქნებიან ფორს-მაჟორული გარემოებების ზეგავლენისაგან.  
16. სადაო საკითხების გადაწყვეტა  
16.1 შემსყიდველმა და მიმწოდებელმა ყველა ღონე უნდა იხმაროს, რათა პირდაპირი არაოფიციალური 
მოლაპარაკებების პროცესში შეთანხმებით მოაგვარონ ყველა უთანხმოება და დავა, წარმოქმნილი მათ 
შორის ხელშეკრულების ან მასთან დაკავშირებული სხვა კომპონენტის ირგვლივ.  
16.2 თუ ასეთი მოლაპარაკების დაწყებიდან 30 (ოცდაათი) დღის განმავლობაში შემსყიდველი და 
მიმწოდებელი ვერ შეძლებენ სადაო საკითხის შეთანხმებით მოგვარებას, ნებისმიერ მხარეს დავის 
გადაწყვეტის მიზნით შეუძლია დადგენილი წესის და მიხედვით მიმართოს საქართველოს 

სასამართლოს ან აღსრულების ეროვნულ ბიუროს თუ ხელშეკრულებაში სხვა რამ არ არის 
გათვალისწინებული.  
17. გამოყენებული სამართალი  
17.1 ხელშეკრულება დადებულია საქართველოს კანონმდებლობის შესაბამისად და 
ინტერპრეტირებული იქნება საქართველოს კანონმდებლობის მიხედვით.  
18. შეტყობინება  
18.1 ნებისმიერი შეტყობინება, რომელსაც ერთი მხარე, ხელშეკრულების შესაბამისად, უგზავნის მეორე 
მხარეს, გაიგზავნება წერილის, დეპეშის, ტელექსის ან ფაქსის სახით, ორიგინალის შემდგომი 
წარმოდგენით, ხელშეკრულებაში მითითებული მეორე მხარის მისამართზე.  
18.2 შეტყობინება შედის ძალაში ადრესატის მიერ მისი მიღების დღეს ან შეტყობინების ძალაში 
შესვლის დადგენილ დღეს, იმის მიხედვით, თუ ამ თარიღებიდან რომელი უფრო გვიან დგება.  
19. სხვა პირობები  
19.1 არც ერთ მხარეს არა აქვს უფლება გადასცეს მესამე პირს თავისი უფლებები და მოვალეობები, 
მეორე მხარის წერილობითი თანხმობის გარეშე.  
19.2 მესამე პირთან ურთიერთობაში მხარეები მოქმედებენ თავიანთი სახელით, ხარჯებითა და 
რისკით.  
19.3 ხელშეკრულება შედგენილია ქართულ ენაზე, ორ ეგზემპლარად, რომელთაგან თითოეულს აქვს 
თანაბარი იურიდიული ძალა და ინახება ხელმომწერ მხარეებთან. ხელშეკრულებასთან 
დაკავშირებული ნებისმიერი მიმოწერა შესრულებული უნდა იყოს ქართულ ენაზე.  
19.4 წინამდებარე ხელშეკრულების ნებისმიერი ცვლილება ან დამატება ძალაშია მხოლოდ მას შემდეგ, 
რაც ის წერილობითი ფორმითაა შედგენილი და ხელმოწერილია მხარეთა მიერ.  
 
 
 
 

შემსყიდველი 
სსიპ „სასწრაფო სამედიცინო 

დახმარების ცენტრი“ 
 
 
 
 
 
 
 
 
 
 
 

მიმწოდებელი 
 
 

 
 
 

შენიშვნა: ხელშეკრულებაში ასევე, ასახული იქნება სატენერო დოკუმენტაციით განსაზღვრული და 
ტენდერში გამარჯვებული პრეტენდეტის მიერ წარმოდგენილი საქონლის მოწოდების პირობები. 

11. დამატებითი ინფორმაცია:  
 
11.1 სატენდერო დოკუმენტაციასთან დაკავშირებული განმარტებების მიღება პრეტენდენტს შეუძლია 
სატენდერო კომისიის აპარატში, მის: ქერჩის ქ.N8. მე-3 სართული, ტელ: 254-70-99;   
საკონტაქტო პირები:  
 
დავით ბარაბაძე ტელ: 591 05 06 07/ელ.ფოსტა dbarabadze@ambulance.ge 
 
თეა მაჭავარიანი  ტელ: 598 88 88 08 /ელ.ფოსტა tmachavariani@ambulance.ge 
 

ტექნიკურ საკითხებზე: ბესიკ კვანტალიანი ტელ. 577 330 777; ალექსი ბარათაშვილი ტელ. 599 184 232. 

დანართი 1  
 

ფასების ცხრილი 
 

 
 
შესყიდვის ობიექტი ავტოსატრანსპორტო საშუალების 

მარკა, მოდელი, გამოშვების 
წელი და წარმოშობის ქვეყანა 

რაოდენ
ობა 
(ცალი) 

ავტოსატრანსპორტო 
საშუალების 
ღირებულება (ლარი) 

საერთო  
ღირებულება 
(ლარი) 

სპეციალური 
ავტოსატრანსპორტო 
საშუალება 

 6   

 
 
 

სახელმწიფო შესყიდვების ერთიან ელექტრონულ სისტემაში შემოთავაზებული სატენდერო 
წინადადების ფასი ___________________ , რომელიც შეიცავს საქართველოს კანონმდებლობით 

გათვალისწინებულ ყველა გადასახადს, მათ შორის ავტოსატრანსპორტო საშუალებების გაფორმების 
ხარჯს.  

 
 
 

 
საქონლის მიწოდება განხორციელდება 2016 წლის 01 დეკემბრის ჩათვლით, მისამართზე ქ. თბილისი, 
ქერჩის ქ. N8. 
 
 
 
სახელმწიფო შესყიდვის ხელშეკრულების გაფორმების ეტაპზე წარმოდგენილი იქნება 
ხელშეკრულების შესრულების უზრუნველყოფის საბანკო გარანტია სახელშეკრულებო ღირებულების 
3%-ის ოდენობით. 
 
 
 
 
 
პრეტენდენტის ხელმოწერა______________________________  
და ბეჭედი  

დანართი 2 

 
 
 რეკვიზიტები:  
 

 პრეტენდენტის იურიდიული ფორმა და დასახელება:  
 

 ხელმძღვანელის სახელი და გვარი:  
 

 პრეტენდენტის იურიდიული ან/და ფაქტიური მისამართი:  
 

 საიდენტიფიკაციო კოდი:  
 

 პრეტენდენტის ტელეფონის ნომერი:  
 

 ელექტრონული მისამართი:  
 

 ბანკი: 
 

 ბანკის კოდი:  
 

 ანგარიშის ნომერი:  
 
 
 
 
 
 
 
პრეტენდენტის ხელმოწერა______________________________  
და ბეჭედი  

დანართი 3 

 
ხელშეკრულების შესრულების საგარანტიო უზრუნველყოფა 

(საბანკო გარანტია) 
                                    
ვის:_________________________________________________________________________________ 

(შემსყიდველის დასახელება) 
მხედველობაში ვიღებთ რა, რომ 
_____________________________________________________________________________________  
(მიმწოდებლის დასახელება) 
შემდგომში „მიმწოდებელმა“_____________________________ ტენდერში წარდგენილი თავისი  
                                                                                                                                   (ტენდერის დასახელება)  
სატენდერო წინადადების შესაბამისად იკისრა ვალდებულება წარმოადგინოს საბანკო გარანტია მასზე 
დაკისრებული ვალდებულებების შესრულების გარანტიის სახით ხელშეკრულებაში მითითებულ 
თანხაზე, ჩვენ თანახმა ვართ გავცეთ მიმწოდებლის სახელზე ზემოთ აღნიშნული გარანტია.  
ამასთან დაკავშირებით, ვადასტურებთ, რომ ვართ გარანტები და პასუხისმგებლები თქვენს წინაშე 
მიმწოდებლის სახელით საერთო თანხაზე:  
____________________________________________________________________________________  

(თანხა ციფრობრივად, სიტყვიერად, ვალუტის მითითებით) 
და ვკისრულობთ ზემო აღნიშნული თანხის გადახდას მიმწოდებლის მიერ ხელშეკრულების 
პირობების დარღვევის საფუძველზე თქვენი პირველივე მოთხოვნისთანავე. 
წინამდებარე გარანტია ძალაშია –––––––––––––––––   
 
გარანტების ხელმოწერა და ბეჭედი  
______________________________________ 
______________________________________  
  

(თარიღი)_________________________________  
 
 

 
(მისამართი)______________________________ 

დანართი 4 

 
 

თანხმობის წერილი 
 
 
 
_________________________ , ტენდერში SPA----------------- გამარჯვების შემთხვევაში, ვიღებთ 
(ორგანიზაციის დასახელება) 
ვალდებულებას, მასზედ, რომ სასწრაფო დახმარების მანქანების მოწოდების შემდეგ, მომსახურების 
პერიოდში მანქანების გეგმიურ და არაგეგმიურ შეკეთება/ტექნიკურ მომსახურებაზე გავრცელდება 
_______ %-იანი შეღავათი, მიმწოდებლის სერვის-ცენტრში არსებულ ტარიფებთან შედარებით. 
 
 
 
 
 
 
 
პრეტენდენტის ხელმოწერა და ბეჭედი ______________________________ . 


